
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

দ্বিজেন্দ্রলাল






উদার আঁধার মাঝে বিদ্যুতের মত

উঠেছিল ফুটে তব ক্ষিপ্র তীব্র হাসি

ঘনঘোর মেঘে ঘের দিগন্ত উদ্ভাসি’।

দেখায়েছ বাহিরের উদারতা কত॥



গভীর অরণ্য মাঝে ক্রন্দনের মত

উঠেছিল বেজে তব মন্ত্র—মন্দ্র বাঁশি

রন্ধ্রে, রন্ধ্রে, স্বরে স্বরে বেদন উচ্ছাসি’।

বুঝায়েছ অন্তরের গভীরতা কত॥



সে আলো হারিয়ে গেছে এ দৃপ্ত ভুবনে,

সে সুর চারিয়ে গেছে এ স্পৃশ্য পবনে।



যে আলো দিয়েছ তুমি সহাস্যে বিলিয়ে,

যে সুরে দিয়েছ তুমি ছায়াময়ী কায়া,

মনের আকাশে কভু যাবে না মিলিয়ে-

রহিবে সেথায় চির, তার ধূপছায়া।










ভাদ্র ১৩২০

